
TASVIRIY SAN’AT FANLARI MAZMUNINI INTERGATIV O‘QITISHDA 
ZAMONAVIY YUTUQLARIGA MUOFIQ RIVOJLATIRISH 

  
Annotatsiya: Ushbu maqolada tasviriy san’at fanlari mazmunini integrativ 

yondashuv asosida hamda zamonaviy fan va texnika yutuqlariga mos ravishda 
rivojlantirish masalalari yoritilgan. Tasviriy san’atni boshqa turdosh fanlar va raqamli 
texnologiyalar bilan o‘zaro bog‘lab o‘qitishning pedagogik va metodik imkoniyatlari 
tahlil qilingan. Integrativ ta’lim o‘quvchilarning fazoviy tasavvurini, ijodiy fikrlashini 
hamda amaliy ko‘nikmalarini rivojlantirishdagi samaradorligi ko‘rsatib berilgan. 

Kalit so‘zlar: tasviriy san’at, integrativ o‘qitish, zamonaviy yutuqlar, interfaol 
usullar, ijodiy fikrlash, raqamli texnologiyalar, pedagogik yondashuv. 

Аннотация: В данной статье освещаются вопросы развития содержания 
предметов изобразительного искусства на основе интегративного подхода и в 
соответствии с современными достижениями науки и техники. Проанализиро-
ваны педагогические и методические возможности преподавания изобрази-
тельного искусства во взаимосвязи с другими смежными дисциплинами и циф-
ровыми технологиями. Показана эффективность интегративного обучения в 
развитии пространственного воображения, творческого мышления и практиче-
ских навыков учащихся. 

Ключевые слова: изобразительное искусство, интегративное обучение, со-
временные достижения, интерактивные методы, творческое мышление, циф-
ровые технологии, педагогический подход. 

Abstract: This article highlights the development of the content of fine arts disci-
plines based on an integrative approach and in accordance with modern scientific 
and technological achievements. The pedagogical and methodological possibilities 
of teaching fine arts in interrelation with related disciplines and digital technologies 
are analyzed. The effectiveness of integrative learning in developing students’ spatial 
imagination, creative thinking, and practical skills is demonstrated. 

Keywords: fine arts, integrative teaching, modern achievements, interactive 
methods, creative thinking, digital technologies, pedagogical approach. 

Zamonaviy ta’lim tizimining ustu-
vor vazifalaridan biri yosh avlodda 
mantiqiy, ijodiy va fazoviy fikrlash 
ko‘nikmalarini shakllantirish hamda 

ularni fan-texnika va san’atning so‘nggi 
yutuqlari bilan uyg‘un holda tarbiya-
lashdan iboratdir. Fotografiya ixtiro qi-
linmaguncha, insonlar, voqealar, joylar, 

mailto:shoxsanamkurbonova1994@gmail.com


 

12 

ALFRAGANUS 
xalqaro i lmiy jurnal 

https://journals.afu.uz/index.php/AFUISN 

ISSN: 2992 - 8974 

№ 1 (16). 2026 

ilmiy kashfiyotlar va boshqa har qanday 
narsani fazoviy tarzda qayd etishning 
yagona yo‘li rasm chizish edi. Rassom-
lar portretlar yaratgan, tarixiy 
voqealarni tasvirlagan, xaritalar 
chizgan, botanik va anatomik illyus-
tratsiyalar tayyorlagan. Bu san’atning 
asosiy funksiyalaridan biri edi. Savodx-
onlik darajasi past bo‘lgan davrlarda 
tasviriy san’at diniy, siyosiy va ijtimoiy 
g‘oyalarni keng omma tushunadigan 
tilda yetkazishning muhim vositasi 
bo‘lgan. 

O‘rta asrlardan to Uyg‘onish dav-
rigacha, san’at asosan hunarmand-
chilik sifatida o‘rganilgan. Shogirdlar 
ustalardan rasm chizish, bo‘yash, 
haykaltaroshlik kabi amaliy ko‘nikma-
larni o‘zlashtirishgan. Bu jarayonda 
texnik mahorat, materiallarni bilish va 
tasvirlash qobiliyati birinchi o‘rinda tur-
gan. Dastlabki san’at akademiyalari 
ham (masalan, Fransiya Qirollik Ras-
somlik va Haykaltaroshlik Akademi-
yasi) klassik san’at qoidalariga, anato-
miya, perspektiva va kompozitsiya kabi 
fundamental chizish ko‘nikmalariga 
katta e’tibor bergan. Bu ko‘nikmalar 
san’atning probitasi (Ingres ay-
tganidek) hisoblangan. San’atning fal-
safiy, sotsiologik yoki psixologik jihat-
dan chuqur tahlil qilinishi, uning estetik 
qiymati va ma’nosi haqidagi munozara-
lar nisbatan keyingi davrlarga to‘g‘ri ke-
ladi. "San’at san’at uchun" degan g‘oya 
yoki san’atning shunchaki go‘zallikdan 
tashqari boshqa ma’nolarga ega ekan-
ligi haqidagi tushunchalar Modernizm 
davrida keng tarqaldi. Ungacha, san’at-
ning asosiy vazifasi ob’ektiv dunyoni 

imkon qadar aniq aks ettirish deb 
hisoblangan. 

Ko‘p yillar davomida san’at 
ta’limi asosan texnik ko‘nikmalarni 
o‘rgatishga qaratilgan edi. San’at tarixi, 
san’atshunoslik, estetika kabi fanlar 
alohida akademik fanlar sifatida nis-
batan keyinroq shakllandi va san’at 
maktablarining o‘quv dasturlariga to‘liq 
integratsiya qilinmadi. San’atning 
ijtimoiy funksiyasi asosan diniy ibodat 
joylarini bezash, hukmdorlarni 
ulug‘lash, boylarning uyini bezatish 
yoki shunchaki buyurtma asosida ishlar 
yaratishdan iborat bo‘lgan. Bu vazi-
falarni bajarish uchun rassomlardan bi-
rinchi navbatda tasvirlash mahorati 
talab qilingan. 

Tasviriy san’atning uzoq vaqt 
davomida asosan amaliy ko‘nikmalarni 
shakllantiruvchi vosita sifatida qara-
lishi, uning tarixiy zarurati, hunarmand-
chilik an’analari, akademik ta’limning 
dastlabki yo‘nalishi va falsafiy tushun-
chalarning evolyutsiyasi bilan bog‘liq. 
Faqatgina XX asrga kelib, fotografi-
yaning paydo bo‘lishi, modernizmning 
rivojlanishi va san’at nazariyasining 
chuqurlashishi bilan tasviriy san’atning 
nafaqat amaliy mahorat, balki chuqur 
intellektual, falsafiy va ijtimoiy 
mazmunga ega bo‘lgan fan sifatida 
tushunilishi kengaydi. Tasviriy san’at 
fani uzoq yillar davomida faqat amaliy 
rasm chizish yoki tasvirlash ko‘nikma-
larini shakllantiruvchi vosita sifatida 
qaralib kelgan bo‘lsa, bugungi raqamli 
jamiyatda ushbu fanning o‘qitish 
metodikasi va mazmunini tubdan isloh 
qilish talab etilmoqda. 

Tasviriy san’at fanlarini boshqa 
sohalar — xususan, muhandislik grafi-
kasi, me’morchilik, dizayn, axborot 
texnologiyalari va geometriya bilan in-
tegratsiyalashgan holda o‘qitish 
o‘quvchilarning dunyoqarashini ken-
gaytiradi. Raqamli texnologiyalar, 3D 
modellashtirish va kompyuter grafikasi 
rivojlangan davrda tasviriy san’at 
ta’limini an’anaviy qoliplar bilan che-
klab bo‘lmaydi. Shu sababli, fan 
mazmunini integratsiyalash va zamo-
naviy ilmiy-texnik yutuqlar bilan boyit-
ish davr talabiga aylanmoqda. 

San’at ijodiy, nostandart 
fikrlashni, hissiy idrokni va go‘zallikni 
yaratishni o‘rgatsa, texnik fanlar (mu-
handislik grafikasi, geometriya) tizimli, 
mantiqiy yondashuvni, aniqlikni va 
muammolarni ratsional hal qilishni 
talab qiladi. Bu ikki yondashuvning 
birlashuvi talabalarga har qanday 
muammoni har tomonlama (ham es-
tetik, ham funksional) ko‘rib chiqish va 
samarali, innovatsion yechimlar topish 
imkonini beradi. 

Bugungi axborotlashgan va tez 
suratlarda yangilanayotgan dunyoda 
ma’lumotni tasvirlar orqali tushunish, 
tahlil qilish va samarali yetkazish juda 
muhim. Tasviriy san’at talabalarga 
fazoviy tilni, kompozitsiya, rang nazari-
yasi, shakl va binoni tushunishni o‘rga-
tadi. Bu ko‘nikmalar dizayn interyer, 
grafik, veb, mahsulot, me’morchilik va 
axborot texnologiyalari dizayn, ma’lu-
motlarni vizuallashtirish sohalarida 
g‘oyalarni aniq va jozibali tarzda ifoda-
lash uchun zarurdir. Muhandislik, 
me’morchilik va dizayn kabi sohalarda 

nafaqat funksionallik va samaradorlik, 
balki estetik go‘zallik, foydalanuvchi 
qulayligi va hissiy tajriba ham muhim 
ahamiyatga ega. San’atning inte-
gratsiyasi texnik mutaxassislarga o‘z 
ishlariga badiiy did, uyg‘unlik, joziba va 
insonparvarlik tamoyillarini qo‘shishga 
yordam beradi. Natijada nafaqat 
funksional, balki fazoviy jihatdan ham 
jozibali mahsulotlar, binolar va inter-
feyslar yaratiladi. 

Tasviriy san’at fanlari mazmunini 
fanlararo integratsiya hamda zamo-
naviy pedagogik va raqamli 
texnologiyalar yutuqlari asosida 
takomillashtirishning nazariy-metodik 
omillarini ishlab chiqish hamda uning 
samaradorligini asoslab berish. Tasvi-
riy san’atni boshqa fanlar bilan bog‘lash 
talabalarning dunyoqarashini ken-
gaytiradi va ularga san’atni kengroq 
kontekstda tushunishga yordam be-
radi. Talabalar muayyan san’at 
loyihasini (masalan, jamoat instally-
atsiyasi, tematik ko‘rgazma, kitob 
illyustratsiyasi) boshidan oxirigacha 
mustaqil yoki guruh bo‘lib bajaradi. Bu 
ularning amaliy ko‘nikmalarini, muam-
molarni hal qilish qobiliyatini va ja-
moada ishlash malakasini rivojlantiradi. 
San’at orqali ijtimoiy, ekologik yoki 
madaniy muammolarni o‘rganish va 
ularga vizual yechimlar taklif qilish. Bu 
tanqidiy fikrlash va ijtimoiy mas’uliyatni 
shakllantiradi. 

Ko‘pgina yirik kashfiyotlar va in-
novatsiyalar turli sohalarning kesish-
gan nuqtasida paydo bo‘ladi. San’at va 
texnologiyaning integratsiyasi tala-
balarni an’anaviy chegaralardan 

tashqariga chiqib, yangi, kreativ 
yechimlar yaratishga undaydi. Misol 
uchun, raqamli san’at, interaktiv instal-
lyatsiyalar, virtual reallik VR va ken-
gaytirilgan reallik AR loyihalari san’at, 
IT va dizaynning uyg‘unlashuvi na-
tijasidir. Zamonaviy mehnat bozori fa-
qat tor mutaxassislikni emas, balki 
keng dunyoqarashga ega, turli 
ko‘nikmalarni egallagan va moslashu-
vchan mutaxassislarni talab qiladi. In-
tegratsiyalashgan ta’lim bitiruvchilarni 
dizayner, arxitektor, o‘yin ishlab 
chiquvchi, veb-dizayner, mahsulot 
dizayneri, 3D rassom kabi keng 
doiradagi kasblarga tayyorlaydi. Bu 
ularning ishga joylashish imkoni-
yatlarini oshiradi va kelajakdagi kasbiy 
o‘sishi uchun mustahkam zamin yara-
tadi. Tasviriy san’at talabalarga fazoviy 
tasavvurni, aniqlikni, proportsiya va 
masshtabni tushunishni o‘rgatadi. Bu 
esa muhandislik chizmalarini o‘qish va 
yaratish uchun asos bo‘ladi. Chizma 
geometriya esa shakllar, tuzilmalar va 
kompozitsiyaning matematik asoslarini 
beradi. 

San’at me’morlarga estetik didni, 
makonni his qilishni, ranglar va materi-
allar uyg‘unligini tushunishni o‘rgatadi. 
Me’morchilik esa san’atga funksional 
va amaliy yondashuvni, inson ehtiyojla-
rini hisobga olishni qo‘shadi. Tasviriy 
san’at dizaynerlarga kompozitsiya, 
rang nazariyasi, vizual ierarxiya kabi 
fundamental prinsiplarni beradi. Dizayn 
esa bu prinsiplarni muayyan muam-
moni hal qilish, foydalanuvchi tajri-
basini yaxshilash va maqsadli auditori-
yaga yetkazish uchun qo‘llashni 

o‘rgatadi. Raqamli san’at, veb-dizayn, 
UI/UX dizayn, 3D modellashtirish, ani-
matsiya kabi sohalar tasviriy san’at 
ko‘nikmalarini IT vositalari bilan 
birlashtiradi. Bu talabalarga raqamli 
muhitda ijod qilish va zamonaviy 
texnologiyalardan samarali foydalanish 
imkonini beradi. 

Tasviriy san’atni integrativ o‘qit-
ishning nazariy-metodologik asoslarini 
tahlil qilish ta’limga juda ko‘p qimmatli 
narsalarni beradi. Bu shunchaki 
yaxshiroq o‘qitish degani emas, balki 
ta’lim jarayonini tubdan takomil-
lashtirishga xizmat qiladigan chuqur 
tushunchalar va amaliy yechimlarni 
taqdim etadi. Talabalarga san’atni 
boshqa fanlar (muhandislik grafikasi, 
dizayn, texnologiya, ekologiya, bosh-
lang‘ich ta’lim, maktabgacha ta’lim, 
tarix, matematika, fizika, adabiyot, IT) 
bilan o‘zaro bog‘liqlikda tushunish im-
konini beradi. Bu esa ularga mavzularni 
yuzaki emas, balki chuqur, kompleks 
va kontekstual tarzda o‘zlashtirishga 
yordam beradi. Ular san’atning jamiyat, 
fan va texnologiya bilan qanday 
bog‘liqligini anglaydilar. Nazariy-
metodologik tahlil bu bog‘liqliklarni 
qanday qilib eng samarali tarzda ochib 
berish, qaysi fanlararo aloqalar eng 
ma’noli ekanligini aniqlashga yordam 
beradi. 

Tanqidiy fikrlash, kreativlik, 
muammolarni hal qilish, hamkorlik va 
kommunikatsiya kabi zamonaviy 
ko‘nikmalarni rivojlantirish uchun mus-
tahkam asos yaratadi. Integrativ yon-
dashuv talabalardan turli sohalardagi 
bilimlarni birlashtirib, real hayotiy 

muammolarga ijodiy yechim topishni 
talab qiladi. O‘quv jarayonini yanada 
qiziqarli va mazmunli qiladi.  

Xulosa shuki yuqoridagi tahlillar 
shuni ko‘rsatadiki, tasviriy san’at fanlari 
mazmunini integrativ o‘qitishda zamo-
naviy yutuqlarga muvofiq rivojlantirish 
bugungi ta’lim tizimining eng dolzarb va 
strategik yo‘nalishlaridan biridir. 
An’anaviy yondashuvlar endilikda 21-
asr talablariga to‘liq javob bera olma-
yotgan bir sharoitda, san’atni 
texnologiya, muhandislik, dizayn, 
me’morchilik va boshqa fanlar bilan 

uyg‘unlashtirish orqali o‘quvchilarning 
kompleks fikrlash qobiliyatini, ijodiy 
salohiyatini va tanqidiy ko‘nikmalarini 
shakllantirish mumkin. 

Integrativ ta’lim nafaqat tala-
balarda chuqur fazoviy savodxonlikni 
va estetik didni rivojlantiradi, balki 
ularni kelajakning fanlararo kasblariga 
tayyorlaydi. Bu yondashuv o‘quv ja-
rayonini yanada qiziqarli, mazmunli va 
amaliy ahamiyatga ega qiladi, 
o‘quvchilarning motivatsiyasini oshiradi 
va ularni real hayotiy muammolarga in-
novatsion yechimlar topishga undaydi. 

